
Nd. 231. Frumvarp til laga [169. múl]
um uppeldisstyrk búfjár vegna kals eða grasbrests í túnum.

Flm.: Stefán Valgeirsson, Vilhjálmur Hjálmarsson, Ágúst Þorvaldsson.

1. gr.
Bændum, sem fækka ám eða kúm um meira en 10 hundraðshluta af bústofni

sínum vegna fóðurskorts, sem orsakazt hefur af kali eða grasbresti i túnum eða
englum, -- og verði áburðarskorti ekki um kennt, - skal veittur uppeldisstyrkur til
að fjölga búfé sinu að nýju, þegar árfcrði batnar til fóðuröflunar.

Veita skal í þessu skyni fé á fjárlögum, þegar ástæða þykir til, og Bjargráða-
sjóði Íslands falið að annast styrkveitingar og framkvæmd laga þessara samkv.
reglugerð, er ráðherra setur, að fengnum tillögum Búnaðarfélags íslands.

2. gr.
Uppeldisstyrkur greiðist, þegar komið hefur verið upp bústofnsauka, sem svarar

að einhverju eða öllu leyti til þeirrar búfjárfækkunar, sem átt hefur sér stað, sbr.
1. gr., þó ekki síðar en fimm árum eftir að búfé var fækkað. Skal uppeldisstyrkur
vegna þessa bústofnsauka nema hálfu lambsverði fyrir hverja á, eins og það CI' á
þeim tíma, þegar uppeldisstyrkur er greiddur, og fimm lambsverðum. reiknuðum
á sama hátt, fyrir hverja kú.

3. gr.
Lög þessi taka til búf'[árfækkunar á árunum. 1969-'74.

4. gr.
Lög þessi öðlast þegar gildi.

Greinargerð.
Margur bóndinn hefur á undanförnum árum orðið að horfast í augu við yfir-

vofandi fóðurskort á haustnóttum vegna kals í túnum eða grasbrests af völdum tíðar-
farsins, og er sú staðreynd alkunn. Er þá - ef ekki er teflt á tvísýnu - um tvennt
að ræða: minnkun bústofnsins eða fóðurkaup, en til þeirra hefur miklu fé verið
varið og hey flutt milli landshluta með ærnum kostnaði og fyrirhöfn. Í þessu frv.
er reynt að opna leið fyrir þá, sem það kjósa, til að fækka búfé um stundarsakir
vegna fóðurskorts, en fjölga því síðan aftur, er betur árar, og koma sér þannig hjá
fóðurkaupum um efni fram eða vanf'óðruu vegna hæpins ásetnings. Er gert ráð
fyrir, að Bjargráðasjóði verði gert kleift að greiða uppeldisstyrk. er svo stendur á,
samkvæmt nýrri reglu, sem kveðið er á um i Irv., en nánar yrði útfærð með reglu-
gerð, sem sett yrði að fengnum tillögulll Búnaðarfélags Íslands, og er óvíst, að sú
aðferð yrði hinu opinbera dýrari en aðstoð sú, sem veitt hefur verið í ýmsu formi
vegna heykaupa, en bændum gæti hún i ýmsum tilfellum reynzt hagkvæmari en
öunur úrræði.

Nánar í framsögu.


